
u d a z k e n a 43n e g u a 43

B e r r i  o r o ko r r a k

kronika

Ikasleek saria jaso dute, 
Gipuzkoako kudeaketan 
laguntzeagatik

María Aguirre, Eider Gabilondo, Iván Larraza, 

Jon Ojanguren eta Unai Telleria dira Altuning 

Gipuzkoa 2009/2010 programara aurkeztu 

eta aukeratutako hamar lanetatik baten 

egileak. Guztira 70 lan aurkeztu dituzte 

unibertsitateko ikasle gipuzkoarrek Kutxak 

eta Gipuzkoako Foru Aldundiak, bakoitzak 

30.000 eurorekin, babestu duten ekimenera, 

gure lurraldean beste herrialde batzuetako 

esperientzia eta ideia berriak aplikatzeko. 

Euskal erbestealdiari 
buruzko Nazioarteko XI. 
Biltzarra: integrazioaren eta 
identitatearen artean

Aurten ere Euskal erbestealdiari buruzko XI. 

Biltzarra egin zen Donostiako campusean, 

integrazioari eta identitatea mantentzeari 

eskainia. Azaroaren 10ean, 11n eta 12an 

izan zen eta helburua hauxe izan zen: 1936-

1939 bitarteko erbestealdiko Euskal Herriko 

memoria historikoa berreskuratzearen bidez, 

egokitzen ari diren gizarteetan identitate 

eta integrazio fenomenoek ekar ditzaketen 

arazo ugariak aztertzea. 

Zerga Aholkularitzako 
Masterreko diplomak emateko 
ekitaldia

Azaroaren 18an, Gradu aretoan, El Control 

de las Finanzas Públicas hitzaldia eskaini 

zuen Ignacio Martínez Churiaquek, Herri 

Kontuen Euskal Epaitegiko presidenteak, 

Zerga Aholkularitzako Unibertsitate 

Masterreko 2009/2010 ikasturteko 

diplomak emateko ekitaldiaren barruan. 

Zerga Ikaskuntzen Institutua antolatu zuen 

ekitaldia. 

Emprende 2010 jardunaldiak

Deustuk Emprende 2010 jardunaldietan 

parte hartu zuen BECen urriaren 18an eta 

19an. Jardunaldion helburua ekintzaileen, 

ekintzailetza errazten duten eragileen eta 

inbertitzaileen arteko topagune bat sortzea 

zen. Deustu Fundazioko zuzendari Fernando 

Díezek eta Deustuko E+Eko zuzendari 

Tontxu Camposek unibertsitate esparruko 

ekintzailetzarekin zerikusia duten gaiak 

azaldu zituzten. 

Zinexit, Elkarbizitzaranzko 1. 
Zine Erakusketa

Eusko Jaurlaritzak antolatu zuen eta Giza 

Eskubideen Institutuaren laguntza jaso zuen 

ekimen hau, zinemaren bidez, bidegabekeriekin 

kritikoak izaten sentiberatzeko eta trebatzeko 

asmoz sortu zen. Helburua hauxe zen: bakerako 

heztea, elkarrekin bizitzen ikasteko eta giza 

eskubideak ezagutzeko, sustatzeko eta euren 

inguruan hausnartzeko. 

Gerontologiako tituluak 
emateko ekitaldia

Gerontologiako Unibertsitate Masterrak 

irailaren 15ean izan zuen tituluak banatzeko 

ekitaldi akademikoa, eta, bertan, Fernando 

Fantovak, Eusko Jaurlaritzako Gizarte 

Gaietako sailburuordeak, hitzaldi bat eskaini 

zuen pertsona helduez eta gizarte arloko 

esku hartzeaz garai nahasietan.

Teknologia berrien erabilera 
eta eragina etorkinen artean 
aztertzeko Biltzarra

Hamabost herrialdetako hogeita hamar 

bat aditu elkartu ziren azaroaren 

10ean, 11n eta 12an Informazioaren eta 

Komunikazioaren Teknologiei (IKTei) eta 

Migrazioari buruzko Nazioarteko Biltzarrean 

eta IMISCOE Bikaintasuneko Europar Sareko 

doktoregaien Biltzarrean. Helburua hauxe 

izan zen: teknologia berrien erabilera eta 

eragina zein den aztertzea etorkinen artean. 

Biltzarrean ospe handiko nazioarteko adituek 

egindako lanik berritzaileenak plazaratu 

ziren populazio sakabanatuen inguruan eta 

aztertu zen zein elkarreragin zuten populazio 

horiek informazioaren eta komunikazioaren 

teknologia berriekin. 

Jaime Oraá, Pedro Miguel Etxenike eta Bernardo Atxaga

Bernardo Atxaga Jakiundeko 
kide izendatu dute Deustun

Jakiundek urteko azken bilera izan zuen 

Deustuko Unibertsitatean azaroaren 19an, 

eta bertan egon ziren Bizkaiko Ahaldun 

Nagusia, José Luis Bilbao, eta Jaime Oraá 

errektorea, biak ere Jakiundeko kideak. 

Saioan zehar, Bernardo Atxaga erakundeko 

kide izendatu zuten. Idazleak, Jakiundeko 

kide den José Antonio Garrirorekin batera, 

gaur egunean jorratzen dituzten gaien 

inguruko azalpena egin zuen, bakoitzak 

bere espezializazio arloan. «Topaketak» 

edo «Encuentros Jakiunde» proiektua 

ere aurkeztu zen, zientziak, arteak eta 

letrak bigarren hezkuntzako ikasleei 

hurbiltzeko asmoz sortu den esperientzia 

pilotua. Horretarako, ikastetxeetan, bere 

espezializazio arloan ospetsuak diren 

pertsonek solasaldi batzuk eskaintzen 

dituzte. Programaren helburua ikasleak 

jakintza zientifiko, artistiko eta literarioan 

motibatzea da. Dagoeneko, Jakiundeko 

kide batzuek hartu dute parte halako 

esperientzia batzuetan eta, ikasleek 

ekimena gogotsu hartu dutenez, datorren 

urtean ere programarekin jarraitzeko 

asmoa dago.




